
Moderatzailea: 
Mikel Badiola, Administrazio Zuzenbideko irakasle-doktorea (Deustuko
Unibertsitatea. 1982-2017). Euskalerriaren Adiskideen Elkarteko eta Aging 2.0
Bilboko kidea.

Parte-hartzea: erronka indibiduala gizartean

Teknologia eta osasuna adineko osasuntsuago eta zoriontsuagoentzat
Juan Carlos Santamaría, Inithealth-eko Komunikazio zuzendaria (Init taldea)

Hasi da adineko gehiago izaten ume baino. Adineko horiek, beren osasun-egoera
gutxitzen ikusi ahala, etxean bizitzen jarraitu nahi izaten dute. Aitzitik, osasun-sistema
publikoak ez daude prest errealitate horri aurre egiteko. Testuinguru horretan,
teknologia berriek –batez ere komunikazioa eta integrazioa sustatzen dutenek,
ikasteko aukerak ematen dituztenek, eta segurtasuna zaindu eta bermatzen dutenek–
helburu hori etorkizunean errazago betetzen lagun dezakete. 
Adinekoen desio hori errealitate bihurtzeko funtsezko gakoetako bat da kalitatea eta
profesionalizazioa lortzea etxeko zerbitzuetan. Horixe da Ubikareren funtsa, eta
desioa, aldaketa horretan ekarpena egitekoa ez ezik, guztientzat eskuragarri
bihurtzekoa ere bai.

  

MAHAI-INGURUA 
2022ko azaroaren 16a, asteazkena, 19:00etan
Ekonomia eta Enpresa Fakultatea (UPV/EHU). Elkano Atala

Esaten dugu osasuna dela garrantzitsuena. Pertsona erdigunean jarri behar dugu
adinekoei eta haien ongizateari eragiten dioten soluzio ororen garapen teknologikoko
fase guztietan.

Adinekoen parte-hartze soziala, gaur egun, erronka ikaragarria da berrikuntza
sozialean, eta kultura-aldaketa bat eskatzen du, bai adinekoen kolektiboan, bai
gizartean oro har. “Bizitza-ibilbidearen erdiko tartea” deiturikoak, gure gizartean
berria den bizitzaren denbora-lerroko tarteak, ikaskuntza iraunkorra eta erantzukizun
pertsonala eta soziala eskatzen ditu. Parte hartzeko eredu berriak ikastea erronka bat
da, are gehiago lana utzi eta erretiroaren etapan sartzean.


